
				এই পাতাটির মুদ্রণ সংশোধন করা প্রয়োজন। 
বাংলার পুরনারী وW
গৃহে প্ৰত্যাবৰ্ত্তন করিয়া রাণী নিজের শয্যায় শুইলেন,—শিশুপুত্রটিকে কোলে শোওয়াইয়া আদর করিয়া চুমো দিতে লাগিলেন, “আজ তোমার সঙ্গে আমার শেষ দেখা, আর তোমার চাদমুখ দেখিতে পাইব না”— অশ্রুপূৰ্ণ চােখে, ইহাই ভাবিলেন, কিন্তু মুখে কথা নাই। ছয় মাসের শিশু-তাহাকে শেষ দেখার সময় রাণীর যে শোক হইল, তাহা প্ৰকাশ করিবার কোন ভাষা নাই ।
তার পর জানকীনাথের কাছে আসিয়া রাণী বলিলেন, “কি জানি আমার প্ৰাণ কেমন করিতেছে, যদি আমি মরি,-তবে আমাদের নয়নের মণি খোকাকে সর্বদা তোমার কাছে রাখিও।” রাজা বলিলেন, “তুমি না থাকিলে আমিও থাকিব না।” রাণী দাসীর দিকে মুখ ফিরাইয়া বলিলেন, “সুয়া দাসী, তুমি আমার বাপের বাড়ীর লোক, আমার বুকের ধনকে তোমার হাতে অৰ্পণ করিয়া যাইতেছি !” শুকশারিকে বলিলেন, “আমার বাপের বাড়ী হইতে তোমাদিগকে আনিয়াছি, তোমরা আমার ছেলেকে “মা” ডাক ডাকিতে শিখাইও । যখন সে “মা” ডাক শিখিয়া ক্ষুধার সময় “মা মা” বলিয়া কঁদিবে, তখন তোমরা তোমাদের মিষ্টস্বরে শিষ দিয়া তাহাকে সান্তনা করিবে। আমি চলিলাম সুয়া-রাজত্ব ত্যাগ করিয়া যাইতেছি, তাহাতে দুঃখ নাই। কিন্তু প্ৰাণের পুত্ৰকে ছাড়িয়া যাইতে বুক বিদীর্ণ হইতেছে।”
রাণী এই বলিয়া শিশুপুত্রকে সুয়া দাসীর হাতে দিয়া কঁাদিতে লাগিলেন। কি এক অনিশ্চিত বিপদ আশঙ্কা করিয়া সুয়া আৰ্ত্তনাদ করিয়া কঁাদিয়া উঠিল, অপরাপর দাসদাসীরাও চোখের জল সামলাইতে °ांड्रिब्न नां ।
রাণীর আত্মোৎসৰ্গ
রাণী সেই নদীর জলে পূর্ণ স্বর্ণ-কলসী কক্ষে তুলিয়া লইলেন, তখন ছিন্ন ছিন্ন মেঘপংক্তি সিন্দুরের বর্ণেরঞ্জিত, পুকুর-পাড়ের দিকে লোকজনের

